
	ՀՀ ֆինանսների նախարարություն
	01/11-4/2962-2026

	
	13․02․2026թ․ 

	Ի կատարումն ՀՀ փոխվարչապետի սույն թվականի փետրվարի 10–ի N /03.62/3908-2026 հանձնարարականի՝ ՀՀ ֆինանսների նախարարությունն ուսումնասիրել է «Հյուսիս-հարավ ճանապարհային միջանցքի ներդրումային ծրագիր Ծրագիր 4-ի շրջանակներում Հայաստանի Հանրապետության Սյունիքի մարզի վարչական սահմաններում գտնվող որոշ տարածքների նկատմամբ հանրության գերակա շահ ճանաչելու մասին» ՀՀ կառավարության որոշման նախագիծը (այսուհետ՝ Նախագիծ) և հայտնում է, որ դիտողություններ չունի:
Միաժամանակ Նախագծին կից ներկայացված հիմնավորման համաձայն՝ Նախագծի ընդունումը պայմանավորված է ճանապարհի շինարակական աշխատանքների ընթացքում տեղանքների փաստացի իրադրությամբ, գրունտների փաստացի տեսակներով, որոշ հատվածներում ոռոգման համակարգերի տեղափոխման, դեպի հողամասեր մուտքեր ապահովելու անհրաժեշտությամբ, որի համար կատարվել են նախագծային փոփոխություններ:
Հիմանվորմամբ նշվել է նաև, որ Նախագիծն առաջացնելու է լրացուցիչ ֆինանսական միջոցների անհրաժեշտություն, ուստի հանրության գերակա շահ ճանաչված հողերի գնահատումից հետո կներկայացվի ՀՀ 2026 թվականի պետական բյուջեի պահուստային ֆոնդից ֆինանսական միջոցներ հատկացնելու մասին համապատասխան որոշման նախագիծ։ 
Ելնելով վերոգրյալից՝ առաջարկում ենք հիմնավորմամբ հստակեցնել, թե երբ են իրականացվել վերոնշյալ նախագծային փոփոխությունները և պարզաբանել, թե ինչու հողերի օտարման համար ֆինանսական պահանջը չի քննարկվել պետական բյուջեի կազմման փուլում և չի ներառվել ՀՀ 2026 թվականի պետական բյուջեում կամ առաջնահերթությունների ցանկում: 


	Ընդունվել է։ 
Նախագծի հիմնավորումը լրամշակվել է՝ սահմանվել է, որ Նախագծից բխող ծախսերը կատարվելու են ՀՀ պետական բյուջեի՝ ԱԶԲ ֆինանսավորմամբ իրականացվող Հյուսիս-հարավ ճանապարհային միջանցքի ծրագրի Սիսիան-Քաջարան ծրագրի Հյուսիսային ենթահատվածի  հողերի օտարման համար նախատեսված միջոցներից՝ վերաբաշխում կատարելով։


	ՀՀ կրթության, գիտության, մշակույթի և սպորտի նախարարություն
	01/14.3/4280-2026

	
	11․02․2026թ․

	ՀՀ կրթության, գիտության, մշակույթի և սպորտի նախարարության կարծիքը «Հյուսիս-հարավ ճանապարհային միջանցքի ներդրումային ծրագիր – Ծրագիր 4-ի շրջանակներում Հայաստանի Հանրապետության Սյունիքի մարզի վարչական սահմաններում գտնվող որոշ տարածքների նկատմամբ հանրության գերակա շահ ճանաչելու մասին» ՀՀ կառավարության որոշման նախագծի վերաբերյալ դրական է։
        Ելնելով վերոգրյալից՝ խնդրում ենք Ձեր հանձնարարականը համապատասխան ստորաբաժանմանը նշված ծրագրի իրագործման համար անհրաժեշտ լրացուցիչ հողամասերի օտարման գործընթացը կազմակերպել ՇՄԱԳ հաշվետվության բնապահպանական կառավարման պլանով և տարածքի հնագիտական ուսումնասիրության եզրակացության մեջ նախատեսված միջոցառումների կատարմամբ՝ իրականացնել նոր տարածքների հնագիտական ուսումնասիրություններ և արդյունքները  տրամադրել նախարարությանը։

	


Ընդունվել է։ 

	Կադաստրի կոմիտե
	ՍԹ/2510-2026

	
	12․02․2026թ․ 

	ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
   Նախագծի N 1 հավելվածում ընդգրկված, կադաստրային քարտեզում արտացոլված հողամասերի տեղադիրքերի և Նախագծի փաթեթում ներառված հանրության գերակա շահ ճանաչվող տարածքների՝ վեկտորային ձևաչափով ներկայացված հատակագիծ-սխեմաների համեմատական վերլուծության արդյունքում պարզվել է, որ Նախագծի N 1 հավելվածի՝
1. 7-րդ, 13-րդ, 21-րդ, 25-րդ, 43-58-րդ, 60-րդ, 74-րդ, 89-92-րդ տողերում նշված կադաստրային ծածկագրերով հողամասերը չեն ներառվում հատակագիծ-սխեմաներում ներկայացված գերակա շահ ճանաչվող տարածքներում,

















2. 41-րդ, 42-րդ, 66-րդ, 76-րդ, 80-րդ, 81-րդ, 96-րդ և 97-րդ տողերում նշված կադաստրային ծածկագրերով հողամասերը հանդիսանում են համայնքային սեփականության բնակավայրերի նպատակային նշանակության ընդհանուր օգտագործման տարածքներ․
     3. 1-ին և 4-րդ տողեր	ում նշված կադաստրային ծածկագրերով հողամասերը ըստ կադաստրային քարտեզի, հանդիսանում են հատուկ պահպանվող տարածքների, 26-րդ տողում նշված հողամասը՝ անտառային, 3-րդ և 20-րդ տողերում նշված հողամասերը՝ ջրային, 59-րդ տողում նշված հողամասը՝ բնակավայրերի, իսկ 5-րդ տողում նշված հողամասը՝ գյուղատնտեսական նպատակային նշանակության պետական սեփականություն հանդիսացող հողեր,
   4. 	5-րդ կետում նշված 09-100-0554-0002 և 59-րդ կետում նշված 09-005-0725-0032 կադաստրային ծածկագրերով հողամասերի նկատմամբ արդեն իսկ գրանցված է Հայաստանի Հանրապետության սեփականության իրավունքը (անշարժ գույքի նկատմամբ իրավունքների պետական գրանցման N 12012023-09-0026 և
N 01092023-09-0078 վկայականներ):
   Հաշվի առնելով վերոգրյալը՝ առաջարկում ենք ևս մեկ անգամ ճշգրտել հանրության գերակա շահ ճանաչվող տարածքների ցանկերը և ըստ անհրաժեշտության համապատասխան փոփոխություններ կատարել Նախագծի հավելվածներում:
	








1․ Ընդունվել է։ 
Նախագծի N 1 հավելվածի ցանկի 7-րդ, 13-րդ, 21-րդ, 25-րդ կետերը ցանկից հանվել են։ 
Միաժամանակ մնացած կետերի մասով Կադաստրի կոմիտեի հետ աշխատանքային կարգով քննարկվել են ներկայացված առաջարկությունները։ Քննարկումների արդյունքների հիման վրա՝ նախագծով հաստատվող օտարման գոտու լրամշակված տարբերակը, որտեղ ներառված են 43-58-րդ, 60-րդ, 74-րդ, 89-92-րդ կետերում նշված ծածկագրերը 12․02․2026թ․-ին ներկայացվել է Կադաստրի կոմիտեին։ 

2․ Ընդունվել է ի գիտություն։  Հիշյալ կետերում նշված կադաստրային ծածկագրերը ենթակա են օտարման։ 



3․ Ընդունվել է։ 
 Հաշվի առնելով, որ նշված հողամասերը հանդիսանում են պետական սեփականություն, ենթակա չեն օտարման, ուստի դրանք Նախագծի N 1 հավելվածից հանվել են։



4․ Ընդունվել է։
Հաշվի առնելով, որ նշված հողամասերը հանդիսանում են պետական սեփականություն, ենթակա չեն օտարման, ուստի դրանք Նախագծի N 1 հավելվածից հանվել են։



	ՀՀ շրջակա միջավայրի նախարարություն 
	1/02.5/1141-2026

	
	12.02.20262թ․

	[bookmark: _Hlk184227183]Նախագծի վերաբերյալ կարծիք ձևավորելու համար անհրաժեշտ է․
-հավելված N2-ը ներկայացնել պայմանական նշաններով, կադաստրային ծածկագրերի դիմաց նշել օտարվող տարածքի չափը հեկտարով,
-հրատապ պատասխան տրամադրելու անհրաժեշտությունից ելնելով հնարավորության դեպքում գծագրերը ներկայացնել (shape) ֆայլերով WGS-84 (ARMREF 02) միասնական ազգային կոորդինատային համակարգով,
-ներկայացնել լրացուցիչ պարզաբանում գրությամբ ներկայացված նախագծային փոփոխությունների և լրացուցիչ հողամասերի օտարման վերաբերյալ: 



	 Ընդունվել է ։
Նախագծի վերաբերյալ ՀՀ շրջակա միջավայրի նախարարության կողմից կարծիք ձևավորելու նպատակով  12․02․2026թ․ նախարարությանը ներկայացվել է Նախագծի օտարման գոտին (WGS-84 (ARMREF 02) միասնական ազգային կոորդինատային համակարգով,  AutoCad ձևաչափով)։ 
Միաժամանակ Նախագծում ներառված հողերի օտարման անհրաժեշտությունը պայմանավորված է շինարարական աշխատանքների ընթացքում ի հայտ եկած խնդիրների արդյունքում իրականացված նախագծային փոփոխություններով՝ կապված Իրան - Հայաստան բարձր ճնշման գազատարի տեղափոխման հետ (խնդիրը բարձրաձայնվել է «Գազպրոմ Արմենիա» ՓԲԸ-ի կողմից), գրունտների փաստացի կարգերով և տեղանքի իրադրությամբ պայմանավորված՝ Ճանապարհի որոշ հատվածներում հողային պաստառի փոփոխությունների հետ, նոր կառուցվող կամրջի հենարանների կառուցման,  Ճանապարհի որոշ հատվածներում գործող ոռոգման համակարգի տեղափոխման, շին․աշխատանքների կազմակերպման համար մոտեցնող նոր ճանապարհների կառուցման հետ։ 

	ՀՀ արդարադատության նախարարություն
	/27.1.2/7534-2026

	
	18․02․2026թ․ 

	«Հյուսիս-հարավ ճանապարհային միջանցքի ներդրումային ծրագիր-Ծրագիր 4-ի շրջանակներում Հայաստանի Հանրապետության Սյունիքի մարզի վարչական սահմաններում գտնվող որոշ տարածքների նկատմամբ հանրության գերակա շահ ճանաչելու մասին» ՀՀ կառավարության որոշման նախագծի նախաբանում հղում է կատարված «Հանրության գերակա շահերի ապահովման նպատակով սեփականության օտարման մասին» օրենքի 4-րդ հոդվածի 1-ին մասին։ 
Այս առումով անհրաժեշտ ենք համարում նշել, որ «Հանրության գերակա շահերի ապահովման նպատակով սեփականության օտարման մասին» օրենքում փոփոխություններ և լրացումներ կատարելու մասին» 2026 թվականի փետրվարի 11-ի ՀՕ-28-Ն օրենքի 1-ին հոդվածով «Հանրության գերակա շահերի ապահովման նպատակով սեփականության օտարման մասին» 2006 թվականի նոյեմբերի 27-ի ՀՕ-185-Ն օրենքի 4-րդ հոդվածի 1-ին մասն ուժը կորցրած է ճանաչվել, ուստի հայտնում ենք, որ Նախագծի նախաբանն ունի խմբագրման կարիք։

	Ընդունվել է։ 
Նախագծի նախաբանը խմբագրվել է։ 

	Տարածքային զարգացման և շրջակա միջավայրի նախարարական կոմիտեի նիստի 13․02․2026թ․ թիվ ԿԱ-2026 արձանագրության 4-րդ կետ
	

	
	

	Տարածքային կառավարման և ենթակառուցվածքների նախարարի տեղակալ Քրիստինե Ղալեչյանի առաջարկությամբ՝ 
1) նախագիծը ևս մեկ անգամ կքննարկվի և կհամաձայնեցվի Կադաստրի կոմիտեի հետ:









 2) Վարչապետի աշխատակազմի տարածքային զարգացման և շրջակա միջավայրի հարցերի վարչության պետ Աստղիկ Մելքոնյանի դիտարկումների հիման վրա՝ 
ա. սահմանված կարգով կամփոփվեն շահագրգիռ մարմինների կարծիքները, և փաթեթին կկցվի նախագծի ամփոփաթերթը. 
բ. նախագծում կներառվի դրույթ՝ օտարվող սեփականության սեփականատերերին և օտարվող սեփականության նկատմամբ գույքային իրավունքներ ունեցող անձանց ծանուցելու վերաբերյալ: 
	 


1)Նախագծի լրամշակված տարբերակը  ՀՀ տարածքային կառավարման և ենթակառուցվածքների նախարարի 25․02․2026 թ․ N ԴԽ/34/6840-2026 գրությամբ ներկայացվել է Կադաստրի կոմիտեի քննարկմանը։ Ի պատասխան  թիվ ՍԹ/4038-2026 գրությամբ Կադաստրի կոմիտեն հայտնել է, որ առարկություններ չունի։

2)Նախագծի վերաբերյալ շահագրգիռ մարմինների կարծիքներն ամփոփվել են։

Նախագծում ներառվել է դրույթ որոշման ծանուցման վերաբերյալ։
 


	Կադաստրի կոմիտե
	ՍԹ/4038-2026

	
	04․02․2026թ․

	Առարկություններ և առաջարկություններ չկան։

